К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Коми Республикаса олӧмӧ пӧртысь власьт органъясӧн канму услугаяс сетан административнӧй уджаланартъяс дасьтан 
да вынсьӧдан пӧрадок вынсьӧдӧм да Коми Республикаса 
Веськӧдлан котырлысь ӧткымын шуӧм вынтӧмӧн лыддьӧм йылысь» 
Коми Республикаса Веськӧдлан котырлӧн 2022 во сора тӧлысь 
27 лунся 372 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Коми Республикаса олӧмӧ пӧртысь власьт органъясӧн канму услугаяс сетан административнӧй уджаланартъяс дасьтан да вынсьӧдан пӧрадок вынсьӧдӧм да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь» Коми Республикаса Веськӧдлан котырлӧн 2022 во сора тӧлысь 27 лунся 372 №-а шуӧмӧ вежсьӧмъяс содтӧд серти.
1. Тайӧ шуӧмыс вынсялӧ сійӧс официальнӧя йӧзӧдан лунсянь. 
Коми Республикаса Веськӧдлан котырӧн
Юрнуӧдысьӧс Медводдза вежысь                                                    Э. Ахмеева
Сыктывкар
2024 вося моз тӧлысь 12 лун
345 №
Коми Республикаса Веськӧдлан котырлӧн
2024 во моз тӧлысь 12 лунся 345 №-а шуӧм дорӧ
СОДТӦД
«Коми Республикаса олӧмӧ пӧртысь власьт органъясӧн канму услугаяс сетан административнӧй уджаланартъяс дасьтан да вынсьӧдан пӧрадок вынсьӧдӧм да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь» Коми Республикаса Веськӧдлан котырлӧн 2022 во сора тӧлысь 27 лунся 372 №-а шуӧмӧ пыртӧм 
ВЕЖСЬӦМЪЯС
«Коми Республикаса олӧмӧ пӧртысь власьт органъясӧн канму услугаяс сетан административнӧй уджаланартъяс дасьтан да вынсьӧдан пӧрадок вынсьӧдӧм да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь» Коми Республикаса Веськӧдлан котырлӧн 2022 во сора тӧлысь 27 лунся 372 №-а шуӧмын:
Коми Республикаса олӧмӧ пӧртысь власьт органъясӧн канму услугаяс сетан административнӧй уджаланартъяс дасьтан да вынсьӧдан Пӧрадокын, мый вынсьӧдӧма шуӧмӧн (1 №-а содтӧд):
1) 3 пункт гижны тадзи: 
«3. Административнӧй уджаланартъяссӧ дасьтӧны федеральнӧй оланпасъяс, Россия Федерацияса Президентлӧн да Россия Федерацияса Веськӧдлан котырлӧн нормативнӧй инӧда актъяс, Россия Федерацияса мукӧд нормативнӧй инӧда акт, Коми Республикаса оланпасъяс, Коми Республикаса мукӧд нормативнӧй инӧда акт серти, а сідзжӧ канму услуга сетан ӧтувъя стандарт серти (сійӧ эм кӧ) «Канму да муниципальнӧй услугаяслӧн (уджъяслӧн) федеральнӧй реестр» федеральнӧй канму юӧртан системаын (водзӧ – Услугаяслӧн реестр) канму услуга йылысь тӧдмӧгъяс йӧзӧдӧм бӧрын.»;
2) 7 пунктын:
а) «в» пунктулын «лӧсьӧдӧм.» кыв вежны «лӧсьӧдӧм;» кывйӧн;
б) содтыны татшӧм сюрӧса «г» да «д» пунктувъяс:
«г) Коми Республикаса олӧмӧ пӧртысь власьт органъясӧн, кодъяс сетӧны канму услугаяс, административнӧй уджаланарт бала, кутшӧмӧс лӧсьӧдӧма тайӧ пунктса «в» пунктув серти, анализируйтӧм, бурмӧдӧм (коланлун дырйи) да сійӧс Услугаяслӧн реестрӧ пыртӧм;
д) тайӧ пунктса «г» пунктув серти лӧсьӧдӧм административнӧй уджаланарт бала серти тайӧ Пӧрадоклӧн ІІІ да ІV юкӧдъясӧн урчитӧм процедураяс нуӧдӧм.»;
3) 8 пунктын:
а) медводдза абзацын «опишитны» кыв киритны;
б) мӧдӧд абзацын «шыӧдчысьяслысь лоны вермана став» кыв вежны «индыны шыӧдчысьяслысь лоны вермана став» кывъясӧн;
в) коймӧд абзац гижны тадзи:
«опишитны тайӧ пунктса мӧд абзацын индӧм шыӧдчысьяслӧн быд категориялы административнӧй процедураяс збыльмӧдан быдӧнлы торъя кадколастъяс да пӧрадок, сы лыдын канму услуга сетӧм вылӧ колана документлӧн состав да (либӧ) юӧр йылысь тӧдмӧгъяс, татшӧм документъяс да (либӧ) юӧр примитӧмын ӧткажитан подувъяс, канму услуга сетӧмсӧ дугӧдлан подувъяс, а сідзжӧ канму услуга сетан медпозяна кадколаст йылысь (водзӧ – канму услуга сетан вариант).»;
4) 15 пунктын:
а) «б» пунктув гижны тадзи:
«б) документ ним, кытчӧ пыртӧны канму услуга сетӧм йылысь помшуӧм, мый подув вылын шыӧдчысьлы сетӧны канму услугалысь бӧртассӧ (эм кӧ);»;
б) «в» пунктув киритны;
в) «г» пунктув гижны тадзи:
«г) юӧртан системалӧн ним (эм кӧ), кытчӧ пасйӧны шыӧдчысьӧн канму услуга сетан бӧртас босьтӧмсӧ (сэк, кор канму услуга сетан бӧртасӧн лоӧ реестрын гижӧд);»;
5) 19 пункт гижны тадзи:
«19. «Канму услуга сетӧм вылӧ колана документъяслӧн тырвыйӧ лыддьӧг» юкӧдулӧ колӧ пыртны оланпас пыртан да мукӧд нормативнӧй инӧда акт серти канму услуга сетӧм вылӧ колана документъяслысь тырвыйӧ лыддьӧг вайӧдӧм йылысь тӧдмӧгъяс документъяс да юӧр, кутшӧмъясӧс шыӧдчысьлы колӧ сетны аслыс, да документъяс вылӧ юклӧмӧн, кутшӧмъясӧс шыӧдчысь вермӧ сетны ас кӧсйӧм серти, сы вӧсна мый найӧс колӧ сетны ведомствокостса юӧрӧн йитчӧм серти, сӧмын административнӧй уджаланартлӧн юкӧдувъясын, кӧні опишитӧма канму услуга сетан вариантъяс.
Канму услугаяс сетӧм йылысь запросъяслысь да мукӧд документлысь Россия Федерациялӧн оланпастэчасӧн, Коми Республикаса оланпастэчасӧн урчитӧм формаяссӧ, кутшӧмъясӧс шыӧдчысь сетӧ канму услуга босьтӧмкӧд йитӧдын, вайӧдӧны административнӧй уджаланарт дорӧ содтӧдъясӧн.
Сэк, кор Россия Федерацияса оланпастэчасӧн, Коми Республикаса оланпастэчасӧн абу урчитӧма канму услуга сетӧм йылысь запросъяслысь да мукӧд документлысь урчитӧм формасӧ, административнӧй уджаланарт дорӧ содтӧдын вайӧдӧны тайӧ документъяссӧ сетан вӧзъяна формаяс.
Канму услуга сетӧм йылысь запрос сетанногсӧ вайӧдӧны административнӧй уджаланартлӧн юкӧдувъясын, кӧні опишитӧма канму услуга сетан вариантъяс.»;
6) 20 пункт гижны тадзи:
«20. «Канму услуга сетӧм вылӧ колана документъяс примитӧмын ӧткажитан помкаяслӧн тырвыйӧ лыддьӧг» юкӧдулӧ колӧ пыртны татшӧм помкаяслысь тырвыйӧ лыддьӧг вайӧдӧм йылысь тӧдмӧгъяссӧ сӧмын канму услугаяс сетан вариантъяс опишитӧм пытшкын административнӧй процедураяс опишитӧмын.
Сэк, кор татшӧм помкаясыс абуӧсь, административнӧй уджаланартлӧн текстын колӧ индыны, мый найӧ абуӧсь.»;
7) 21 пункт гижны тадзи:
«21. «Канму услуга сетӧмсӧ дугӧдлан либӧ канму услуга сетӧмын ӧткажитан помкаяслӧн тырвыйӧ лыддьӧг» юкӧдулӧ колӧ пыртны татшӧм помкаяслысь тырвыйӧ лыддьӧг вайӧдӧм йылысь тӧдмӧгъяссӧ сӧмын канму услугаяс сетан вариантъяс опишитӧм пытшкын административнӧй процедураяс опишитӧмын. Сэк, кор татшӧм помкаясыс абуӧсь, административнӧй уджаланартлӧн текстын колӧ индыны, мый найӧ абуӧсь. 
Канму услуга сетӧмсӧ дугӧдлан либӧ канму услуга сетӧмын ӧткажитан помкаяслысь тырвыйӧ лыддьӧгсӧ индӧны сэк, кор канму услугасӧ дугӧдлан позянлунсӧ урчитӧма Россия Федерацияса оланпастэчасӧн, Коми Республикаса оланпастэчасӧн.»;
8) 23 пункт гижны тадзи:
«23. «Жыръяс дорӧ корӧмъяс, кӧні сетӧны канму услугаяс» юкӧдулӧ колӧ пыртны канму услуга сетысь органлӧн официальнӧй сайтын, а сідзжӧ Канму да муниципальнӧй услугаяслӧн ӧтувъя порталын корӧмъяс, кутшӧмъяслы колӧ лӧсявны сэтшӧм жыръяслы, сы лыдын виччысян заллы, канму услуга сетӧм йылысь запросъяс гижан местаяслы, найӧс гижан образецъясӧн да канму услуга сетӧм вылӧ колана документъяслӧн да (либӧ) юӧрлӧн лыддьӧгӧн юӧртан стендъяслы, а сідзжӧ вермытӧмъясӧс социальнӧя дорйӧм йылысь Россия Федерацияса оланпастэчас, Коми Республикаса оланпастэчас серти вермытӧмъяслы индӧм объектъясӧ пырны да на дорӧ матыстчыны позянлунсӧ могмӧдӧм дорӧ корӧмъяс йӧзӧдӧм йылысь тӧдмӧгъяс.»;
9) 24 пункт гижны тадзи:
«24. «Канму услугалӧн ногтуй да сыӧн вӧдитчан позянлун серти петкӧдласъяс» юкӧдулӧ колӧ пыртны канму услуга сетысь органлӧн официальнӧй сайтын, а сідзжӧ Канму да муниципальнӧй услугаяслӧн ӧтувъя порталын канму услугалӧн ногтуй да сыӧн вӧдитчан позянлун серти петкӧдласъяслысь лыддьӧг йӧзӧдӧм йылысь тӧдмӧгъяс, сы лыдын канму услуга сетӧм вылӧ колана документъяслӧн электроннӧй формаясӧн вӧдитчыны позянлун, канму услуга босьтӧм вылӧ запрос да документъяс электроннӧя сетны позянлун, канму услуга ас кадӧ сетӧм (абу торкалӧма канму услуга сетан кадколастъяссӧ), канму услуга сетан вариант серти канму услуга сетӧм, канму услуга босьтӧм вылӧ колана мынтӧмъяс электроннӧя збыльмӧданногъясӧн вӧдитчыны позянлун, канму услуга сетӧм йылысь шыӧдчысьӧс юӧртӧм серти лӧсьыдлун йылысь, а сідзжӧ канму услуга сетан бӧртас босьтӧм.»;
10) 25 пунктса «б» пунктув гижны тадзи:
«б) мынтӧма либӧ абу мынтӧма тайӧ пунктса «а» пунктулын индӧм услугаяс сетӧмысь;»;
11) 26 пунктса «а» пунктув гижны тадзи:
«а) канму услугаяс сетан вариантъяслӧн лыддьӧг, кытчӧ сы лыдын пыртӧны канму услуга сетан вариантъяс, кутшӧмъяс колӧны канму услуга сетӧм бӧрын сетӧм документъясын да реестрын лӧсьӧдӧм гижӧдъясын вӧчӧм торксьӧмъяс да шыбӧльяс веськӧдӧм вылӧ, канму услуга сетан бӧртасъяс серти сетӧм документлысь дубликат сетӧм вылӧ (коланлун дырйи), а сідзжӧ канму услуга сетӧм йылысь шыӧдчысьлысь запроссӧ видлавтӧг колян пӧрадок (коланлун дырйи);»; 
12) 29 пунктса «в» пунктув киритны;
13) 30 пункт гижны тадзи:
«30. Ведомствокостса юӧрӧн йитчӧмӧн административнӧй процедурасӧ опишитӧмӧ пыртӧны:
канму власьт органлысь, меставывса асвеськӧдлан органлысь да организацияяслысь ним, кытчӧ ыстӧны юӧртан запроссӧ (эм кӧ), вӧдитчан тӧдмӧг сикаслӧн (сервислӧн, мыччӧдъяслӧн витриналӧн) ним – «Ведомствокостса электроннӧя йитчан ӧтувъя система» федеральнӧй канму юӧртан система отсӧгӧн ведомствокостса юӧрӧн йитчигӧн;
канму власьт органлысь, меставывса асвеськӧдлан органлысь да организациялысь ним, кытчӧ ыстӧны юӧртан запроссӧ, канму услуга сетӧм йылысь шыӧдчысьлысь запрос пасъян здуксянь юӧртан запрос ыстан кадколаст, юӧртан запрос вылӧ вочакыв босьтан кадколаст – «Ведомствокостса электроннӧя йитчан ӧтувъя система» федеральнӧй канму юӧртан системаӧн вӧдитчытӧг ведомствокостса юӧрӧн йитчигӧн.»;
14) 31 пунктын:
а) «в» пунктулын «лыддьӧг.» кывъяс вежны «лыддьӧг;» кывъясӧн;
б) содтыны татшӧм сюрӧса «г» пунктув: 
«г) канму услуга сетӧмсӧ дугӧдлан кадколаст.»;
15) 32 пунктса «а» пунктув гижны тадзи:
«а) канму услуга сетӧмын ӧткажитан помкаяс, а сэк, кор найӧ абуӧсь – индыны, мый найӧ абуӧсь;»;
16) содтыны татшӧм сюрӧса 34 (1) да 34 (2) пунктъяс:
«34 (1). Административнӧй процедура опишитӧмӧ, кутшӧм серти донъялӧны шыӧдчысь да (либӧ) шыӧдчысьлӧн объектъяс да (либӧ) мукӧд объект йылысь тӧдмӧгъяссӧ, а сідзжӧ шыӧдчысьлысь тӧдӧмлунъяссӧ (кужӧмлунъяссӧ) сы серти, лӧсялӧны-ӧ найӧ Россия Федерацияса оланпастэчаслӧн корӧмъяслы (корӧмъяс кындзи, кутшӧмъясӧс прӧверитӧны канму услуга сетӧм (сетӧмын ӧткажитӧм) йылысь помшуӧм примитан процедура серти) (водзӧ – донъялан процедура), пыртӧны татшӧм положениеяс: 
а) донъялан процедуралӧн ним да кад;
б) донъялан процедура нуӧдысь субъектъяс;
в) донъялан процедуралӧн объект (объектъяс);
г) донъялан процедура нуӧдан ин (эм кӧ);
д) документлӧн ним, кутшӧм лоӧ донъялан процедуралӧн бӧртасӧн (эм кӧ).
34 (2). Административнӧй процедура опишитӧмӧ, мый серти урчитӧма, мый канму услуга сетӧм йылысь помшуӧм примитӧм бӧрын шыӧдчысь серти юклӧны дзескӧдӧм ресурссӧ (сы лыдын му участокъяс, радиочастотаяс, квотаяс) (водзӧ лӧсялӧмӧн – дзескӧдӧм ресурс юклан процедура, дзескӧдӧм ресурс), пыртӧны татшӧм положениеяс:
а) дзескӧдӧм ресурс юкланног;
б) документлӧн ним, кутшӧм лоӧ дзескӧдӧм ресурс юклан процедуралӧн бӧртасӧн (эм кӧ), мый оз вермы лоны канму услуга сетан бӧртасӧн.»;
17) 39 пунктса медводдза абзацын «Услугаяслӧн реестрын электроннӧя машинаӧн лыддян форматын.» кывъяс вежны «тайӧ Пӧрадоклӧн 7 пунктӧн урчитӧм пӧрадокын.» кывъясӧн;
18) 43 пунктса коймӧд абзацын «лунсянь 10» кывъяс бӧрын содтыны   «уджалан» кыв;
19) 51 пунктса мӧд абзацӧ «План-графикӧн урчитӧм кадколастъяс вотӧдз административнӧй уджаланартӧ колӧ пыртны вежсьӧмъяс либӧ шуны административнӧй уджаланартсӧ вынтӧмӧн, административнӧй уджаланарт баласӧ» кывъяс бӧрын содтыны «, сы лыдын нормативнӧй инӧда акт бала, кутшӧм вынсьӧдӧ административнӧй уджаланартсӧ, а сідзжӧ нормативнӧй инӧда акт бала, кутшӧм пыртӧ вежсьӧмъяс да (либӧ) содтӧдъяс вына административнӧй уджаланартӧ, кутшӧм лыддьӧ административнӧй уджаланартсӧ вынтӧмӧн,» кывъяс;
20) 53 пунктын:
а) медводдза абзацын «административнӧй уджаланарт балаяс серти» кывъяс бӧрын содтыны «(административнӧй уджаланартъяс вынсьӧдӧм йылысь нормативнӧй инӧда актъяс вынтӧмӧн лыддьӧм йылысь балаяс серти)» кывъяс;
б) мӧд абзац гижны тадзи:
«Административнӧй уджаланарт балаяссӧ, сы лыдын нормативнӧй инӧда акт балаяс, кутшӧмъяс вынсьӧдӧны административнӧй уджаланартъяссӧ, а сідзжӧ нормативнӧй инӧда акт балаяс, кутшӧмъяс пыртӧны вежсьӧмъяс да (либӧ) содтӧдъяс вына административнӧй уджаланартъясӧ, кутшӧмъяс лыддьӧны административнӧй уджаланартъяссӧ вынтӧмӧн, кутшӧмъясӧс лӧсьӧдӧма План-графикӧн урчитӧм кадколастъяс вотӧдз, ыстӧны Министерствоӧ бумага вылын. Административнӧй уджаланартлӧн татшӧм бала дорӧ пуктӧны Коми Республикаса олӧмӧ пӧртысь власьт органса юрнуӧдысьӧн либӧ сылысь кывкутана могъяс олӧмӧ пӧртысь мортӧн кырымалӧм гӧгӧрвоӧдан записка, кытчӧ пырӧны тӧдмӧгъяс:»;
в) 2 пунктулын «Канму да муниципальнӧй услугаяс сетӧмсӧ котыртӧм йылысь» кывъяс водзын содтыны «тайӧ Пӧрадоклӧн 43 пунктӧн урчитӧм кадколастъясӧ;» кывъяс;
21) 54 пунктса «б» пунктув киритны;
22) 55 пунктын:
а) медводдза абзацын «Административнӧй уджаланарт бала видлалӧм бӧрын» кывъяс бӧрын содтыны «, кутшӧмӧс дасьтӧма да ыстӧма Услугаяслӧн реестрса уджтас-техническӧй средствоясӧн вӧдитчӧмӧн экспертиза нуӧдӧм вылӧ,» кывъяс;
б) содтыны татшӧм сюрӧса мӧдӧд абзац: 
Административнӧй уджаланарт бала видлалӧм бӧртасын, кутшӧмӧс дасьтӧма План-графикӧн урчитӧм кадколастъяс вотӧдз, Министерство 15 уджалан лун чӧжӧн примитӧ административнӧй уджаланарт бала серти бур кывкӧртӧд либӧ административнӧй уджаланарт бала серти лёк кывкӧртӧд сетӧм йылысь помшуӧм.».
